
Healthy sa Tahanan
Healthy at Home

Isang Patnubay sa Home Health Services
A Guide to Home Health Services

Tutulungan ka naming
makauwi
at
manatili sa tahanan
nang ligtas.

Paano ba ako makakakuha ng Home Health services?

How can | get Home Health services?

Kung ikaw ay nasa tahanan at kailangan mo ng tulong o
mayroon kang mga tanong, huwag mag-atubiling tumawag.

Home Health Service Line
1-855-412-2121

Ang Home Health Service Line ay ang iyong paraan
para makakonekta sa Home Health services sa iyong
tahanan at komunidad. May experienced staff na
sasagot sa iyong mga katanungan, mag-aaseso sa
iyong mga pangangailangan, at makakahanap para sa
iyo ng mga serbisyong kailangan mo .

Alam mo ba? Hindi mo kailangan ng sulat o
referral ng doktor para tumawag sa Home
Health Service Line. Kahit sino ay maaaring
tumawag!

Kung ikaw ay nasa ospital at mayroon kang mga
tanong o mga alalahanin tungkol sa pag-uwi, hilingin
ang iyong nurse na mag-setup ng panahon para may
makausap kang tao mula sa Home Health.

Para sa karagdagang [=]d
impormasyon tungkol sa

..... ,*|... aming Home Health Service
“* Line, hingin ang aming card o
i-scan ang QR code na ito
gamit ang iyong smartphone o tablet.

Jrad

Anong suporta ang inaalok ng Home
Health? What support does Home Health offer?

Kami ay nag-aalok ng mga propesyonal na serbisyo
at home support services, at pati na rin ibang
support services.

Mga propesyonal na serbisyo sa Home Health
= Community health nurse
Makakatanggap ka ng pangangalaga mula sa
isang registered nurse o lisensyadong practical
nurse sa iyong tahanan o sa isang community
clinic malapit sa iyo.

Magagawa ng nurse ang mga ganito:

+ Alagaan ang mga incision pagkatapos ng
operasyon, o ibang mga sugat na kailangang
asesuhin o gamutin.

+ Asesuhin ang iyong kalusugan at ang iyong
kakayahang makapanatili sa tahanan.

+ Bigyan ka at ang iyong mga caregiver ng
impormasyon tungkol sa pamamahala ng mga
pangmatagalang sakit.

+ Bigyan ka ng suporta para tulungan kang
maging mas independent sa tahanan.

+ |konekta ka sa Fraser Health services at sa
ibang community resources.



Community social worker

Ang social workers ay nag-aalok ng counselling,
edukasyon, at tulong sa pagresolba ng mga
sitwasyon tulad ng conflict, sakit, kapansanan, o
kapag may namatayan.

Maaaseso at masusuportahan ng social workers
ang mga taong humaharap ng ilang mga takdang
paghahamon, tulad ng:

pamamahala sa pananalapi

pag-apply para sa mga serbisyo at suporta
tulad ng disability assistance at
HandyDART

pagkonekta sa iyo sa ilang takdang
community resources tulad ng meal
programs, suporta sa housing

mga hindi ligtas na kapaligiran

abuso, pagpapabaya, o pagpapabaya sa
sarili

mga alalahanin tungkol sa pangangalaga
sa kalusugan sa darating na panahon
(advance care planning)

Mga Serbisyo sa Rehabilitation
Ang physiotherapists at occupational therapists
ay makakatulong sa mga ganitong paraan:

L 2

Sisiguraduhin nila na ang iyong tahanan ay
nakahanda na nang husto para sa iyong mga
pangangailangan.

Tuturuan ka at ang iyong caregivers kung
paano pahusayin at mintinahin ang mobility,
muscle strength, flexibility, balance, at
coordination.

Magrerekomenda ng mga paraan para
maiwasan ang mahulog o ang madulas.

Magrerekomenda ng home safety equipment
o mobility aids, tulad ng walkers at mga
baston, at tuturuan ka kung paano sila
gamitin.

Tutulungan kang bumili, magrenta, o humiram
ng home safety equipment at aids para sa
personal care, hal. bath seats, grab bars,
wheelchairs, raised toilet seats, at lifts.

Alam mo ba? Ang mga propesyonal na
serbisyo ng Home Health ay karaniwang libre.
Minsan ay sumisingil kami para sa wound care
supplies o iba pang medical supplies.



Home Support services

= Community health worker
Sinusuportahan ka ng isang community health
worker na manatiling independent hangga't
maaari. Makakatulong sila sa mga aktibidad sa
personal care na nasa iyong care plan, tulad ng:

- pagbangon at pagbihis

- pagligo o pag-shower

- paggamit ng toilet o commode
- pagsepilyo at pag-ayos sa sarili

- paghanda para mahiga

DGLimages from Depositphotos.éo}n

Caregiver supports services

May resources at respite services kami para
mabigyan ang iyong caregiver ng panahon para
magawa niya ang kanyang mga sariling bagay.

Respite services
Mayroon kaming iba't-iba uri ng respite care,
depende sa pangangalaga at suportang
kinakailangan mo at ng iyong caregiver, tulad ng:
- day programs para sa mga mas matatanda
(tingnan sa ibaba)

- overnight respite kung saan ang taong
lyong inaalagaan ay maaaring mag-stay
nang sandali sa isa sa aming care homes

- in-home respite kung saan mag-aalaga
ang isang community health worker para
sa maiikling panahon

Day Program para sa Mga Mas Matatanda
Kami ay may in-person at virtual day programs sa
mga komunidad sa Fraser Health. Ang mga
programang ito ay naglalaan ng social connection,
kasiyahan, ehersisyo, therapeutic activities, at
health checks.

Mabibigyan din ng mga programang ito ang
lyong caregiver ng panahong makapagpahinga.



= Caregiver support clinicians
May clinician na magsusuporta sa caregivers na
may nararanasang stress o maaaring mag-burn
out. Ang mga serbisyong inaalok:

+ Tulong sa paghanap at pag-access ng
suporta ng komunidad at resources.

+ Tulungan ang caregivers na malaman kung
anu-ano ang services na available.

+ Magtaguyod para sa mga karapatan ng
caregiver at ng kliyente.

+ Makonekta ang caregivers sa support groups.

/Paunawa sa caregivers: Mahalaga ang ginagawa \
mo para suportahan ang taong inaalagaan mo, pero
karaniwang kailangan mo rin ng karagdagang tulong.
Ang aming mga serbisyo ay magsusuporta sa iyo, sa
iyong pamilya, at sa taong inaalagaan mo.

Mahirap ang trabaho ng caregiver. Tandaang
humingi ng tulong. Gamitin ang suportang available.
Mayroong kaunting gastos para sa mga ito, pero
makakatulong ito sa iyo para hindi mapagod nang
husto ang iyong katawan, kaisipan, at emosyon.

Kung ikaw ay caregiver at kailangan mo ng suporta,
tawagan ang community health nurse para mapag-
usapan kung ano ang maaaring kailangan mo.

. J

Magkano ba ang mga ganitong serbisyo?
What do these services cost?

Walang singil para sa home support services
kapag sila'y para lamang sa maikling panahon,
tulad ng pagkatapos ma-ospital, kapag nagre-
recover mula sa operasyon, o kapag kailangan ng
isang tao ng personal na pangangalaga sa
katapusan ng kanyang buhay.

Depende sa iyong kita, maaaring may singil para
sa home support services na ibinibigay nang
pangmatagalan. Mangyaring kausapin ang isang
Home Health professional para sa karagdagang
impormasyon.

May daily fee na babayaran para sa day programs.
Ito'y nagkakahalaga ng $5.00 hanggang $10.00
bawat araw. Maaaring may dagdag na gastos kung
kailangan din ng tao ng transportasyon, tulad ng
HandyDART o taxi, para pumunta sa day program
at makauwi mula doon.

Kausapin ang isang Home Health professional para
malaman kung ano ang mga gastos para sa
respite care.

Ano ang iba pang serbisyong available sa
akin? What other services are available to me?

Maraming mga serbisyong available para sa mga
matatanda sa komunidad.

Fraser Health Virtual Care

Mayroong mga panahon kung kailan maaaring hindi mo
matawagan ang iyong family practitioner.

May serbisyo kung kung saan makakakonekta ka sa
isang registered nurse sa telepono o web chat.

Telepono 1-800-314-0999
Web chat fraserhealth.ca/virtualcare
Mga oras na available 10:00 a.m. - 10:00 p.m.

7 araw bawat linggo

Sa panahon ng iyong tawag o chat, magagawa ng
nurse ang alinman sa mga ito.
¢ |-check ang iyong Fraser Health medical record,
rebyuhin ang medical history, at ipasok ang info
tungkol sa tawag.

¢ Asesuhin ka at ang iyong alalahanin sa
kalusugan, at kung kinakailangan, makipag-video
para mas maaseso ka.

¢ Bigyan ka ng payd at info sa kalusugan.

+ |-refer ka sa mga programa at mga serbisyo ng
Fraser Health nang tulungan para matugunan
ang iyong mga pangangailangan.


https://www.fraserhealth.ca/patients-and-visitors/fraser-health-virtual-care

Seniors’ Community Connectors

Sila'y trained volunteers na nakakaalam kung anu-ano
ang mga aktibidad at resources para sa mga matatanda
sa local community. Layunin nitong tulungan ang mga
matatanda na mag-enjoy, manatiling konektado, at
manatiling independent hangga't maaari.

Ang seniors’ community connector ay makikipagkita sa
iyo at tutulungan ka niyang magplano ng suporta para
sa iyong pagtanda. Maikokonekta ka niya sa community
resources at programs, hal., social at physical activity
programs, suporta sa pamimili ng grocery, nutrition at
food programs, opsyon sa transportasyon, at iba pang
non-medical support. Matutulungan ka niyang punan
ang forms para sa suporta at resources. Makikipag-
tulungan siya sa iyong family practitioner nang malaman
kung anong mga karagdagang suporta ang
pinakamainam para sa iyong kalusugan at kabutihan.

Para makakuha ng karagdagang impormasyon tungkol
sa serbisyong ito:
¢ Tanungin ang iyong family practitioner.

¢ Tumawag sa 2-1-1.

¢ Bisitahin ang bc211.ca online.

Ang family practitioner ay tumutukoy sa isang doktor o
nurse practitioner. Ito'y tinatawag ding “primary care
provider”.


https://bc211.ca/

Iba pang mga numerong dapat malaman

HealthLinkBC (healthlinkbc.ca) 8-1-1
Kapag may tanong tungkol sa kalusugan, o
kailangan ng payé sa problema sa kalusugan. Libre
ang serbisyong ito. May interpretation na available
sa mahigit sa 130 wika.

Mga serbisyong inaalok 24 oras bawat araw, 7 araw

bawat linggo:

¢ Pay6 sa kalusugan mula sa isang registered
nurse

¢ Tulong sa paghanap ng mga serbisyo sa
kalusugan mula sa isang health service navigator
Mga serbisyong inaalok 9:00 a.m. - 5:00 p.m.,

Lunes hanggang Biyernes:
+ Payb ng registered dietitian tungkol sa nutrisyon

+ Payb ng exercise professional tungkol sa pisikal
na aktibidad at ehersisyo

Mga serbisyong inaalok 5:00 p.m. - 9:00 a.m., 7
araw bawat linggo:
¢ Payb ng pharmacist tungkol sa mga gamot

Ang iyong family practitioner

Ito ang iyong eksperto sa kalusugan. Tumawag kung
mayroon kang urgent na alalahanin sa kalusugan.
Kung wala kang family practitioner, tumawag sa
isang walk-in clinic o ang isang Urgent and Primary
Care Centre malapit sa iyo.


https://www.healthlinkbc.ca/

bc211 (bc211.ca) 2-11
Kinokonekta ang mga tao sa resources para
makahingi sila ng tulong tungkol sa housing at
shelter, pag-abuso ng droga o alak, pananalapi, at
pangangalaga ng ngipin. May interpretation na
makukuha para sa mahigit sa 150 wika.

Fraser Health Crisis Line 1-877-820-7444
Tumawag tungkol sa anumang bagay na nagdudulot
sa iyo ng alalahanin, pagkabalisa, o kahirapan. Ang
mga halimbawa nito'y suicidal thoughts, karahasan
sa pamilya, abuso, mga problema sa pangkaisipang
kalusugan, mga problema sa relasyon, pagluluksa at
kamatayan ng isang minamahal sa buhay, o
kalungkutan.

Libre at kompidensyal na serbisyong available 24
oras bawat araw, 7 araw bawat linggo.

Better at Home (betterathome.ca) 604-268-1312
Tumawag para makakuha ng tulong sa mga gawain
sa bahay tulad ng light housekeeping, snow
shovelling, minor home repairs, pamimili sa grocery,
at sakay papunta at pabalik mula sa mga
appointment. Ang mga serbisyong available ay
depende sa komunidad.

Ang fees ay batay sa iyong kinikita. Ang ilang mga
serbisyo ay maaaring libre.

Emergency services 9-1-1


https://bc211.ca/
https://betterathome.ca/

Ano naman pag-uwi ko mula sa ospital?
What can | expect after a hospital stay?

Minsan ay kailangan mong magpunta sa Emergency
Department o manatili sa ospital.

Pagdating mo pa lamang ay sisimulan na naming planuhin
ang pag-uwi mo. Para mapanatili o bumalik ang iyong
lakas at independence, pinakamainam kung agad kang
makakauwi muli, nang may tamang suporta sa lugar.

Maaaring mangailangan ang ilang tao ng kaunting
panahon sa rehabilitation o convalescent care unit para
makuha muli ang kanilang lakas bago sila umuwi.

Bago ka umalis, rerebyuhin namin sa iyo ang anumang
bagong gamot, ehersisyo, o serbisyong kakailanganin
mo nang manatili kang ligtas, aktibo, at healthy sa
tahanan.

Bagamat maaaring hindi mo maaalagaan ang iyong
sarili tulad noong bago ka pumasok sa ospital,
tutulungan ka namin para masigurado na mayroon kang
suporta at serbisyong kailangan mo para manatili sa
iyong tahanan hangga't maaari.

Kapag makakauwi ka na, magpasundo sa isan

Transportation

kapamilya o kaibigan. Para sa iba pang mga "o
opsyon, tingnan ang pamphlet E'_'*.EE B: .

na Patient Transportation: T
Options for Planning o kaya'y i- |E%
scan ang QR code na ito.



https://patienteduc.fraserhealth.ca/permalink/184527
https://patienteduc.fraserhealth.ca/permalink/184527
https://patienteduc.fraserhealth.ca/permalink/184527

Oras na nakauwi ka na
¢ Kontakin ang iyong community health nurse kung
mayroon ka nito bago ka pumasok sa ospital.

¢ Mag-appointment sa iyong family practitioner.
Rebyuhin ang kamakailan lamang na stay mo sa
ospital at kung ano ang iyong mga panganga-
ilangan ngayong nasa tahanan ka na. Tandaang
dalhin ang lahat ng iyong mga gamot, kabilang
ang anumang mga bagong gamot, at anumang
instructions na nakuha mo mula sa ospital.

¢ Kausapin ang iyong pharmacist tungkol sa mga
pagbabago sa iyong mga gamot. Magtanong
kung paano mo maaaring i-track at tandaan ang
ilyong mga gamot.

¢ Pagpasensiyahan mo ang iyong sarili habang
dahan-dahang bumabalik ang iyong lakas at
kakayahang gawin ang mga pang-araw-araw na
aktibidad.

¢ Gumamit ng safety equipment, tulad ng isang
raised toilet seat, bath bench, at isang transfer
board para gawing mas ligtas at mas madali ang
mga pang-araw-araw na aktibidad.

¢+ Mainam na pag-isipan ang mag-sign up para sa
isang personal emergency response service tulad
ng Lifeline. Sa system na ito ay makakatawag at
makakakuha ka kaagad ng tulong, 24 oras bawat
araw, 7 araw bawat linggo.

Kailan ba ako dapat humingi ng tulong

kapag nasa tahanan?
At home, when should | get help?

Kontakin ang iyong family practitioner kung:

- Napansin mong bumalik ang iyong alalahanin
sa kalusugan na nagdala sa iyo sa ospital

- |lkawy ay may bagong alalahanin sa kalusugan

Kung hindi mo makontak ang iyong family practitioner o
sarado na ang opisina:
¢ Tawagan ang Fraser Health Virtual Care sa
1-800-314-0999.

¢ Tawagan ang HealthLinkBC sa 8-1-1.

Kontakin ang iyong Home Health professional kapag
nahihirapan kang mag-manage sa tahanan at kailangan
mo ng karagdagang suporta. Kokontakin ng iyong
caregiver ang community health nurse kahit kailan kung
sa palagay niya’y kailangan mo ng karagdagang tulong.

Kung nagbago ang iyong health needs, magagawa ng
community health nurse ang alinman sa mga ito:
+ l-adjust ang iyong level ng home support.

¢ Kausapin ka at ang iyong caregiver tungkol sa
mga opsyon para sa respite services.

¢ Tiyakin kung kwalipikado ka na para sa isang
publicly-funded assisted living o long-term care
home dahil sa iyong kalusugan.

Ang aking notes at mga tanong
My notes and questions

Home Health Service Line
Home Health Service Line

1-855-412-2121
Home Health Offices
Abbotsford Mission
604-556-5000 604-814-5520
Agassiz New Westminster
604-793-7160 604-777-6700
Burnaby Tri-Cities
604-918-7447 604-777-7300
Chilliwack South Delta / Ladner
604-702-4800 604-952-3552
Hope Surrey Newton
604-860-7747 604-572-5340
Langley Surrey / North Delta
604-532-6500 604-953-4950
Maple Ridge White Rock
604-476-7100 604-541-6800

